
  Sister Blokétu iháŋke na ptaŋyétu ahí čháŋna šna, matȟóla kiŋ wayáwa 
iglúwiŋyeyapi.

Loudspeaker Waná owáyawa él glápi iyéhaŋtu čhaŋkhé, Matȟó Makȟóčhe 
Mas’óphiye kiŋ lél táku kiŋ iyúha wašákala. Čha iyókphiya 
wópȟetȟuŋ po!

Mama Íŋ…owáyawa wóyuha oyálepi ičhúŋhaŋ, kákhiya takúku iwáču kte.

Brother Oháŋ.

Sister Tókša akhé.

Sister Wíčazo ožúha waŋží wačhíŋ … thibló lé omíčiyuspa ye.

Brother Wáŋ k’éya, Tȟaŋkší!

Sister Íŋše ptebyéla!

Brother [ȟló] ...  Wo- ... woah!

Sister Tȟóša waŋží owále.

Brother [iȟá] Háŋ … itéšniyaŋ?

Sister Ičhíŋ wak’íŋ mitȟáwa kiŋ tȟóša ... iyéčheča čha wačhíŋ.

Brother Kináš ináyaȟni šni.

Sister Amápȟe ye.  Tuwá owále kte.

Brother Wáŋ! Lená yuhá amáyuštaŋ šni yo ..... huští. .....    [okíniya]

Too Tall WÁŊŊŊŊ   hé niyé hwo?

Brother Haúŋ

Too Tall Hoh, wak’íŋ waŋ čhó cha luhá.

Purple Shirt Háŋ … héčha waštéyalake kiŋ slolwáye šni.

Brother Hiyá mitȟáwa šni na…

Green Shirt Na agná lé pȟehíŋ ipásise waštéšte yuhá!

Brother Hóȟ ...  tasé mitȟáwa ka!

Too Tall Háŋ, líla wašté, ištá kiŋ iyéničhekčheča.

Sister Waŋží iyéwaye!

Too Tall Huh?

Sister Philámayaye, thibló.

Brother Očhíčiyakapi … iyé tȟáwa.

Too Tall Uŋkíš-eyá owáyawa wóyuha uŋkólepe ló.

Green Shirt Héčhetu.

Too Tall Wáŋ le wáŋ ... lená uŋkíčupe ló.

Purple Shirt Na lé nakúŋ.



Sister Owáyawa ektá hená yuhápi okíhipi šni.

Green Shirt Itéšniyaŋ?

Purple Shirt Hé slolwáye šni.

Too Tall Waníyetu iyénanikča šni sél?

Sister Háŋ, wóuŋspe ičíyamni él wabláwa kte.

Too Tall [okíniya] Wáŋ k'éya! ................ Slolyé šni yélakȟa? ..............  
wóuŋspe ičíyamni kiŋ hé šíče ȟče kiŋ é.

Green Shirt Háŋ, wičáyakȟe. Héčhena uŋ šíčawekta.

Too Tall Othéȟike ló … wóiyawa tȟaŋkíŋkiŋyaŋ…

Green Shirt Na wičhóiye suksúta

Purple Shirt Na waúŋspewičhakhiye kiŋ líla iyópȟeuŋyaŋpi!

Sister [okíniya]

Too Tall Iyúha nuŋs'é uŋyúšnapi tkȟá.

Sister Héčhuŋ he?

Brother Anáwičhaǧoptaŋ šni yo ... Yuš’íŋyeniyaŋpi kte ȟčiŋ.

Too Tall Hiyá! ... Waúŋspeničhiye šni čha slolwáye … theȟí slolyáyiŋ kte 
ló. ... Hiyú po … iwáhočhiye kiŋ lé kiksúya yo.



Brother Waȟtéšni šíčapi kiŋ!

Papa Tȟaspáŋ eyá waštéšte kiŋ lená lečhála iwáču weló.

Brother Oyúl waštéšte s’eléyeča.

Papa Na nakúŋ uŋ tȟaspáŋ opémni kaȟ-phíča skȟé.

Mama Eyá, héčha yakáǧe háŋtaŋš iblútȟa wačhíŋ.

Papa Miyé! ... Hóȟ ečéš, tȟaspáŋ opémni káǧapi uŋmáspe šni … okáȟ šíče 
ló.

Sister Theȟíke ... [čhuwí okíniya] … Wabláwa wačhíŋ šni.

Brother Hokšíla eyá oštéšteya khuwápi wóuŋspe ičíyamni kiŋ othéȟikiŋ kta 
kéyapi … Anáwičhaǧoptaŋ šni waší.

Sister Na isáŋm hená ečéla heyá-haŋpi šni.

Mama Nakúŋ tuwá oníčiyaka he?

Sister Waúŋspekhiye kiŋ wówaši óta kta kéye.

Brother Áwičakȟeya wówaši isáŋm luhá kte ... éyaš líla ȟčiŋ iníčakižiŋ kte 
šni.

Papa Wičákȟe yeló … wáŋ lé wáŋ.

Brother Na waúŋspekhiye kiŋ líla waštéčake.

Sister Waúŋspeničhiye šni čha slolyáye šni.



Brother Tó ... éyaš … íŋ …

Sister Wabláwa wačhíŋ šni láȟ!

Mama Éyaš hékta waníyetu uŋ héhaŋ líla taŋyáŋ waéčhanuŋ.

Sister Éyaš wóiyawa kiŋ tȟaŋkíŋkiŋyaŋ na ... wičhóiye kiŋ suksúta kte!

Brother Wáŋ ... táku čhičípazo kte; hiyú tȟó

Brother Wóuŋspe ičíyamni él wabláwa uŋ héhaŋ ... lená uŋspémič’ičhiye.

Sister a ... pá ...  kiŋ ... yaŋ ... Hé táku kȟápi he?

Brother Tuwá pathúš ománi.

Sister čhaŋ ... ȟpáŋ ... phi ... zí. ... Hé táku he?

Brother Tȟózi

Sister Iyéš “pathúš” na “tȟózi” eyápi kiŋ wašté tkȟá.

Brother Hená ákhiyečheča.

Sister Oháŋ … awábleze. Wičhóiye húŋȟ léčhel eyápi na húŋȟ kákhel 
eyápi.

Brother [iȟá] ... Tó, wičáyakȟe ... Éyaš táku wakȟé kiŋ hé ... oíye háŋskaska 
kiŋ hená oíye pteptéčela kiŋ ákhilečhelya kȟápi.

Sister Mayáluižena … Na lé táku he?



Brother Hé wíyawa wóuŋspe héčha ... khiyúšpapi … oéčhuŋ šíče s’eléčheča 
éyaš ítokȟa-phičá šni.

Sister Éyaš lečhálaš epȟé k’uŋ okíhi-phiča šni kštó!

Mama Šika ... eháš líla naǧíyenič’iye.

Sister Iná, owáyawa blá wačhíŋ šni. Thiyátani waúŋ wačhíŋ.

Sister Tȟaspáŋ opémni wakáǧa owákihi!

Papa Tuwá “tȟaspaŋ opémni” eyá hwo? Tȟaspáŋ kiŋ wíŋyeya waskúsku 
éwagnake éyaš tuwá káǧa uŋspé kiŋ káǧiŋ kte ló.

Mama Tókheškhe ečhúŋpi héči čhičípazo owákihi, yačhíŋ háŋtaŋš.

Papa K'eyá ... očhíčiyakape ló, uŋmáspe šni yeló.

Mama Eyá itówapi wówapi waŋ owále kte.

Brother Tákuwe itówapi wówapi kiŋ iyáču he?

Mama Wéksuye kéči nitȟáŋkši tȟoká wayáwa uŋ héhaŋ léčheȟčiŋ líla 
wakȟókipȟe.

Sister Owáyawa čík’ala waštéwalake

Mama Tó ... él yaí na waštéyalake.

Sister Waúŋspekhiye kiŋ líla waštéčakiŋ na máške Lizzy atáwayiŋ na , na 
wíškate óta



Mama [iȟát’e] Háŋ, háŋ, taŋyáŋ yéksuye, čhuŋkší. Éyaš yaí šni haŋní táku 
hená slolyáye šni. Líla nihíŋničiye kštó.

Sister Owáyawa čík’ala ektá blá wačhíŋ šni ... Thiyátani waúŋ wačhíŋ.

Mama Čhuŋkší, takúŋl lečhála čháŋna šna, wókȟokipȟeke s’eléyeča, éyaš 
uŋkíyutȟapi šni háŋtaŋš tákuni uŋkúŋspepi uŋkókihipi šni.

Sister Uŋgnáš ... hél iyópȟemayaŋpi kte.

Mama Tákuwe iyópȟeniyaŋpi kta he? …  Oȟ’áŋ niwášte kštó.

Brother Uŋgnáhaŋšna oȟ’áŋ niwášte.

Mama Waúŋspewičhakhiye kiŋ iyúškiŋyaŋ waŋníyaŋkiŋ kta čha slolwáye.

Sister Éyaš blá owákihi šni ... Líla omákȟaŋ šni.

Mama Tákuwe?

Sister Thibló itówapi waŋží wéčaǧiŋ kte.

Brother Owáyawa ektá itówapi waŋží miyéčaǧa oyákihi. Wílulye na 
čhaŋwíyowa óta yuhápe ló.

Sister Éyaš wówapi mitȟáwa kiŋ yuhápi šni.

Mama Hél wówapi óta yuhápi ... na húŋȟ naháŋȟčiŋ lawá šni.

Sister Éyaš čháŋ oblótȟuŋ yuhápi šni.

Papa Čháŋ oblótȟuŋ paháyela yuhápe ló. Nithíblo kiŋ hená yuhá škál 
awáštelake ló.



Brother Héčhetu, áta paháhayela hé!

Mama Čha tóškhe ilúkčaŋ he ... ilútȟiŋ kta he?

Mama Čha héčhuŋp-s’e nithíblo kičhí wayáwa ilále.

Sister Lél maŋká owákihi he?

Lizzy Mm-hm

Ms. Honeybear Matȟó Makȟóčhe Owáyawa kiŋ lél taŋyáŋ yahípi ... Matȟó 
Waŋkátuya Wíŋ emáčiyapi na waúŋspečhičhiyapi kte ... Thimá 
hiyúpi na atákičhiya pe.

Sister Iná ... tákuwe yahí he?

Mama Íŋše iyónikphi héči waŋbláka wačhíŋ ye.

Sister Iyómakiphi ... Thibló wičákȟe. Wílulye na čhaŋwíyowa óta yuhápi.

Mama [iȟát’e] Itéšniyaŋ?

Sister Na até wičákȟe, čháŋ oblótȟuŋ óta yuhápi ... Miyé na Lizzy yuhá 
uŋškátapi.

Mama Lizzy?

Sister Háŋ … Maškéuŋkičhiyapi.

Lizzy Wašéuŋkičhiyapi.

Mama Taŋyáŋ waŋčhíyaŋke, Lizzy.



Lizzy Háŋ ... waná asníuŋkiyapi.

Mama Waŋná yaškátapi kta he?

Sister Eyá ... slolyáya he?

Lizzy Hiyá slolwáye šni.

Mama [iȟá] ... Óčhičiyapi kte. Hóhotela ektá ú pe. Čhipátitaŋpi kte.

Sister Oháŋ.

Lizzy Hé wašté kte.

Mama Čha héčhel owáyawa waštéyalake kiŋ ayákibleze.

Sister Líla nihíŋmičiye ... éyaš ektá waí yuŋkȟáŋ wašté.

Mama Tóhaŋni ečhánuŋ šni kiŋ slolyáyiŋ kte šni tkȟá.

Brother Čha waná tókhel ilúkčaŋ he?

Sister Mmmm ... iblútȟa owákihi.

Mama Iyókiphiič’iya ye!

Brother Héčhuŋk’uŋpi kte!

Papa Čhuŋkší, waúŋspekhiye kiŋ tȟaspáŋ kiŋ lé k’ú wo.

Sister Philámayaye



Sister [čhuwí okíniya]

Brother Uŋglípe ló!

Sister Iná!

Mama Wašté! ... Čha tókča he? Oyáka ye.

Sister Wašté ye, iná! Táku lečhákčhala ečhúŋk’uŋpi na líla wašté.

Brother Čha átayaš theȟíke šni?

Sister Kítaŋla oéčhuŋ šíče ... éyaš owákihi kštó.

Brother [iȟá] Háŋskela íŋš líla iyókphi šni. Sukpáŋla wíškate na mni-
mázawakȟaŋ kiŋ khípi. [iȟát’e]

Sister Núŋǧe mayúziŋ kta tkȟá.

Brother Anáyaǧoptaŋ šni kiŋ wašté tkȟá. ... [ómna] ... Iná ... tȟaspáŋ 
opémni waŋží yakáǧa he?

Mama Hiyá.

Papa Miyé čha wakáǧe.

Sister Itéšniyaŋ, niyé čha yakáǧa he, Até?

Papa Háŋ ... iníhaŋšni wílutȟa čha míš-eyá ečhél wíyutȟa waškáŋ.

Brother Líla waštémna.

Papa Leyálaka, oéčhuŋ šíče šni. Áta makhíli ... [iȟát’e] ... malíiiiilake!



All [iȟát’api]

Mama Tuwále!


